
ரூ. 3 லட்சம் மதிப்பிலான மதிப்புமிக்க 'ரைத பீட விருது 2027'-

க்கு விண்ணப்பங்கள் வரவேற்கப்படுகின்றன

சென்னை – 16 நவம்பர், 2026 வேளாண் தொழிலதிபர் டாக்டர் ஜி. ராமகிருஷ்ண ஆச்சார் நிறுவிய விருதின் 2-வது
பதிப்பு; விண்ணப்பிக்க 2026 டிசம்பர் 15 கடைசி நாள்

Coimbatore: சாதனை படைத்த விவசாயிகளை அடையாளம் கண்டு, சமூகத்தில் அவர்களுக்கு உரிய அங்கீகாரத்தையும்
கௌரவத்தையும் வழங்கும் உன்னத நோக்கத்துடன், 'எஸ்கேஎஃப் எலிக்சர்' (SKF Elixer) நிறுவனத்தின் தலைவரும் பிரபல
வேளாண் தொழிலதிபருமான டாக்டர் ஜி. ராமகிருஷ்ண ஆச்சார் நிறுவியுள்ள 'ரைத பீட விருது 2027' (2-வது பதிப்பு)
வழங்குவதற்குத் தகுதியான மற்றும் சாதனை படைத்த விவசாயிகளிடமிருந்து விண்ணப்பங்கள் வரவேற்கப்படுகின்றன.
விண்ணப்பிக்க டிசம்பர் 15 கடைசி நாளாகும்.

கடந்த ஆண்டு ஒரு லட்சம் ரூபாய் மதிப்பிலான ஒரு விருது வழங்கப்பட்ட நிலையில், இந்தப் பதிப்பில் மொத்தம் ரூ. 3
லட்சம் மதிப்பிலான விருது மூன்று விவசாயிகளுக்கு வழங்கப்பட உள்ளது. கர்நாடகா, மகாராஷ்டிரா, கேரளா, ஆந்திரப்
பிரதேசம், தெலங்கானா மற்றும் தமிழ்நாடு ஆகிய மாநிலங்களிலிருந்தும் விண்ணப்பங்கள் வரவேற்கப்படுகின்றன.
தேர்ந்தெடுக்கப்படும் ஒவ்வொரு சாதனை விவசாயிக்கும் தலா ₹1,00,000 ரொக்கப் பரிசு வழங்கி கௌரவிக்கப்படும். சிறு
மற்றும் நடுத்தர நிலங்களில் நிலைத்தன்மை வாய்ந்த, இயற்கை, பசு சார்ந்த (கோ-ஆதாரித) மற்றும் புதிய தொழில்நுட்ப
அடிப்படையிலான முன்மாதிரி விவசாயம் செய்யும் விவசாயிகளுக்குத் தேர்வில் முன்னுரிமை அளிக்கப்படும். ஆர்வமுள்ள
விவசாயிகள் தாங்களாகவோ அல்லது விவசாயிகளைப் பற்றி அறிந்தவர்களோ பரிந்துரை (நாமினேஷன்) செய்யலாம்.
விண்ணப்பப் படிவம் www.gaudhama.com என்ற இணையதளத்தில் கிடைக்கிறது; அதே படிவத்தில் விண்ணப்பிக்க
வேண்டும்.

விருதின் நோக்கம் குறித்துப் பேசிய நிறுவனர் டாக்டர் ஜி. ராமகிருஷ்ண ஆச்சார், "நான் உள்நாடு மற்றும்
வெளிநாடுகளுக்குச் சென்று வந்த பிறகு கண்டறிந்த உண்மை என்னவென்றால், நம் நாட்டின் விவசாயிக்குச் சேர
வேண்டிய உரிய மரியாதை கிடைப்பதில்லை என்பதுதான். விவசாயியே நாட்டின் முதுகெலும்பு என்று நாம் கூறுகிறோம்.
ஆனால், அதற்கேற்ற மரியாதையை நாம் கொடுப்பதில்லை. இதனால் இளைய தலைமுறையினர் விவசாயத்திலிருந்து
விலகிச் செல்கின்றனர். நாம் விவசாயிகளுக்கு மிகுந்த மரியாதை கொடுக்க வேண்டும். அப்போதுதான் அடுத்த
தலைமுறையும் விவசாயத்தின் பக்கம் அதிக அளவில் ஆர்வம் காட்டும். அதனால் மனிதகுலத்திற்கு நன்மை உண்டாகும்.
எனவே, உங்களுக்குத் தெரிந்த சாதனை விவசாயிகளைப் பரிந்துரை செய்யுங்கள்" என்று தெரிவித்தார்.



கடந்த ஆண்டு 200-க்கும் மேற்பட்ட அரிய பாரம்பரிய நெல் ரகங்களைப் பாதுகாத்த பி.கே. தேவராஜ மிட்டபாகிலு
அவர்களுக்கு இந்த விருது வழங்கி கௌரவிக்கப்பட்டது.

